
ཏང་གི་སྒྲིག་ཁྲིམས་སློབ་སྦྱོང་སློབ་གསོ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཚེས་8ཉིན། རང་ལྗོངས་ཀྱི་ཕྱོགས་བསྡུས་
རང་བཞིན་གྱི་དཔེ་ཚོང་གྲོང་ཐོག་མ་སྟེ། ལྷ་
སའི་ལྟེ་བའི་དཔེ་ཚོང་གྲོང་དངོས་སུ་ལས་
གཉེར་བྱེད་འགོ་ཚུགས་ཤིང་། དཔེ་དེབ་ལྟ་
ཀློག་ཕྱིར་ཚོང་དང་། རིག་གནས་གསར་
གཏོད་འགྲེམས་སྟོན། རིག་གནས་བྱེད་
སྒོ། སྒྱུ་རྩལ་སྤེལ་རེས། མང་ཚོགས་སྤྲོ་
གསེང་སོགས་གཞི་གཅིག་ཏུ་འདུས་པའི་ལྟེ་
བའི་དཔེ་ཚོང་གྲོང་ཞིག་ཡིན། དེ་ཉིད་ལྟེ་
བའི་གྲོང་ཁྱེར་གྱི་མཚོན་རྟགས་གསར་པ་ཞིག་
ཏུ་འགྱུར་རྒྱུ་རེད།

རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་
དང་དྲིལ་བསྒྲགས་པུའུ་ཡི་པུའུ་ཀྲང་ཝང་ཧའེ་
ཀྲོའུ་ཚོགས་འདུར་ཞུགས་པ་དང་འབྲེལ་ཀྲུང་གོ་
ཤིན་ཧྭ་དཔེ་ཚོང་ཁང་མཐུན་ཚོགས་ཀྱི་འབྲེལ་
ཡོད་འགན་འཁུར་བློ་མཐུན་དང་མཉམ་དུ་དཔེ་

ཚོང་གྲོང་གི་སྒོ་བྱང་བཀལ་བ་རེད།
ཡུལ་དངོས་སུ་ལྟེ་བའི་དཔེ་ཚོང་གྲོང་ལ་

གཟིགས་སྐོར་གནང་རྗེས། ཝང་ཧའེ་ཀྲོའུ་
ཡིས་ནུས་ཤུགས་ཡོད་རྒུས་དཔེ་ཚོང་གྲོང་ལ་དོ་
དམ་དང་གཉེར་སྐྱོང་ཡག་པོ་བྱས་ནས་དེའི་རིག་
གནས་ཀྱི་འཐབ་སའི་ནུས་པ་འདོན་སྤེལ་གང་
ལེགས་བྱེད་པ་དང་། རིག་གནས་ཞབས་ཞུ་
དང་རིག་གནས་ཐོན་རྫས་ཀྱི་མཁོ་སྤྲོད་ཆུ་ཚད་
རྒྱུན་ཆད་མེད་པར་མཐོ་རུ་བཏང་ནས་མང་
ཚོགས་ཀྱི་བསམ་པའི་རིག་གནས་ཀྱི་དགོས་མཁོ་
དེ་བས་ལེགས་པ་སྐོང་དགོས་པ་དང་། ནུས་
པའི་ཁུལ་ལུགས་མཐུན་དབྱེ་འབྱེད་དང་བེད་
སྤྱོད་ཡོངས་སུ་མུ་མཐུད་ཡག་པོ་བྱས་ཏེ། བེད་
སྤྱོད་ཆོག་པའི་བར་མཐོངས་བེད་སྤྱོད་གང་
ལེགས་དང་། འགྲེམས་སྟོན་དང་འོས་སྦྱོར་
ཆོག་པའི་ནང་དོན་འགྲེམས་སྟོན་གང་ཐུབ་ཀྱིས་
ལྟེ་བའི་དཔེ་ཚོང་གྲོང་དེ།

（པར་ངོས་གཉིས་པར་གཟིགས）

བོད་ལྗོངས་ལྷ་སའི་ལྟེ་བའི་དཔེ་ཚོང་གྲོང་
ལས་གཉེར་བྱེད་འགོ་ཚུགས་པ།

ཝང་ཧའེ་ཀྲོའུ་སྒོ་བྱང་འགེལ་བའི་མཛད་སྒོར་ཞུགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཟླ་8ཚེས་7ཉིན་གྱི་ཕྱི་དྲོར། ལྷ་ས་གྲོང་
ཁྱེར་གྱི་དབང་པོ་སྐྱོན་ཅན་གྱི་ལུས་རྩལ་
འགྲན་ཚོགས་སྐབས་གཉིས་པའི་གྲ་སྒྲིག་
ལས་དོན་གྱི་ཆེད་དོན་བཀོད་སྒྲིག་ཚོགས་
འདུ་འཚོགས་པ་རེད།

གྲོང་ཁྱེར་གྱི་འགོ་ཁྲིད་ཀྲའོ་ཧུའེ་ཉན་
གྱིས་ཚོགས་འདུ་གཙོ་སྐྱོང་གནང་བ་དང་
འབྲེལ་གསུངས་བཤད་ཀྱང་གནང་བ་རེད།

ཚོགས་འདུའི་ཐོག་ཀྲའོ་ཧུའེ་ཉན་
གྱིས་དུས་འགོའི་གྲ་སྒྲིག་ལས་དོན་གྱི་འཕེལ་

རིམ་གནས་ཚུལ་གསན་རྗེས་འགོ་ཚུགས་
མཛད་སྒོ་གཉེར་བ་དང་། འགྲན་བསྡུར་
སྒྲིག་འཛུགས། དང་བླངས་པའི་ཞབས་ཞུ་
སོགས་ཐད་གསེད་བཀྲོལ་དང་སྤེལ་རེས་ཞིབ་
ཕྲ་བྱས་པ་དང་འབྲེལ་ལྷག་པའི་གནད་དོན་
དང་དཀའ་ངལ་ལ་དམིགས་ནས་མཛུབ་ཁྲིད་
བསམ་འཆར་ཁ་གསལ་བཏོན་པ་རེད།

ཀྲའོ་ཧུའེ་ཉན་གྱིས་དབང་པོ་སྐྱོན་
ཅན་གྱི་རིག་གནས་ལུས་རྩལ་བྱ་གཞག་དེ་
དབང་པོ་སྐྱོན་ཅན་ལས་དོན་གྱི་ནང་དོན་
གལ་ཆེན་ཞིག་ཡིན་པའི་ངོས་ནས། རྒྱ་ཆེའི་
དབང་པོ་སྐྱོན་ཅན་སྤྱི་ཚོགས་ནང་ཞུགས་པའི་

ཐབས་ལམ་གལ་ཆེན་ཞིག་ཡིན་པས་དབང་པོ་
སྐྱོན་ཅན་སྤྱི་ཚོགས་ནང་ཞུགས་ནས་རང་ངོས་
ཀྱི་རིན་ཐང་མངོན་འགྱུར་བྱ་རྒྱུར་དོན་སྙིང་
གལ་ཆེན་ལྡན་ཡོད། སྒྲིག་འཛུགས་ཨུ་ལྷན་
གྱི་ཁོངས་མིའི་ཚན་པ་ཡོངས་ཀྱིས་ཚད་མཐོའི་
འགན་འཁྲི་འཁུར་སེམས་དང་ལས་འགན་
སྒྲུབ་སེམས་ཀྱི་ཐོག་ནས་གྲ་སྒྲིག་ལས་དོན་
ཁག་ནང་ཞུགས་ཏེ། འབྲེལ་གཏུགས་
མཐུན་སྦྱོར་ལ་ཤུགས་སྣོན་བརྒྱབ་ཐོག
ལས་ཀའི་མཉམ་ཤུགས་ཆགས་པར་བྱས་ནས་
ལྷ་ས་གྲོང་ཁྱེར་གྱི་དབང་པོ་སྐྱོན་ཅན་གྱི་ལུས་
རྩལ་འགྲན་ཚོགས་སྐབས་གཉིས་པ་བདེ་བླག་

ངང་གཉེར་རྒྱུར་འགན་ལེན་བརྟན་པོ་མཁོ་
འདོན་བྱེད་དགོས་ཞེས་གསུངས་པ་རེད།

ཀྲའོ་ཧུའེ་ཉན་གྱིས་དབང་པོ་སྐྱོན་
ཅན་ལུས་རྩལ་པའི་ཚོགས་སྤྱིའི་དམིགས་
བསལ་རང་བཞིན་ལ་བསམ་གཞིགས་གང་
ལེགས་བྱས་ཏེ། སྔར་ལས་སྟབས་བདེ་
ཅན་དང་ ། མི ་གཤིས་ཅན། རང་
གཤིས་ཅན་བཅས་ཀྱི་ཞབས་ཞུའི་འགན་
སྲུང་འདོན་སྤྲོད་བྱེད་པ་དང་། བདེ་
འཇགས་འགན་སྲུང་གི་ཇུས་གཞི་ཞིབ་ཕྲ་
གཏན་འབེབས་བྱས་ཏེ།

（པར་ངོས་གསུམ་པར་གཟིགས）

ལྷ་ས་གྲོང་ཁྱེར་གྱི་དབང་པོ་སྐྱོན་ཅན་གྱི་ལུས་རྩལ་འགྲན་ཚོགས་སྐབས་གཉིས་པའི་
གྲ་སྒྲིག་ལས་དོན་གྱི་ཆེད་དོན་བཀོད་སྒྲིག་ཚོགས་འདུ་འཚོགས་པ།

བོད་ལྗོངས་ཉིན་རེའི་ཚགས་པར་
ཁང་ནས་གནས་ཚུལ་འབྱོར་གསལ།
ཏང་ཡོངས་སུ་ཏང་གི་སྒྲིག་ཁྲིམས་སློབ་སྦྱོང་
སློབ་གསོ་སྤེལ་བ་ནི་བློ་མཐུན་ཞི་ཅིན་ཕིང་
གིས་སྲོག་ཤིང་གནང་བའི་ཏང་ཀྲུང་དབྱང་
གིས་བཏོན་པའི་ཐབས་ཇུས་བཀོད་སྒྲིག་གལ་
ཆེན་ཞིག་དང་། ཏང་གིས་ཏང་ལ་དོ་དམ་
དང་ཕྱོགས་ཡོངས་ནས་ཏང་ནན་སྐྱོང་མཐའ་
འཁྱོངས་བྱེད་པའི་བྱ་ཐབས་གལ་ཆེན་ཞིག་
རེད། བོད་ལྗོངས་ཀྱི་གྲོང་ཚོར་བཅའ་སྡོད་
ལས་དོན་རུ་ཁག་5594དང་གྲོང་ཚོར་བཅའ་
སྡོད་ལས་བྱེད་པ་ཁྲི་2.2ལྷག་ཙམ་གྱིས་རང་
ངོས་ཀྱི་སློབ་སྦྱོང་སློབ་གསོར་དམ་འཛིན་ཡག་
པོ་བྱེད་པ་དང་། དུས་མཚུངས་གྲོང་ཚོའི
（སྡེ་ཁུལ）ཏང་རྩ་འཛུགས་ལ་ཏང་གི་སྒྲིག་
ཁྲིམས་སློབ་སྦྱོང་སློབ་གསོ་སྤེལ་བར་སྐུལ་ཁྲིད་
ཤུགས་ཆེན་བྱས་ཏེ། ཞིང་འབྲོག་པ་ཏང་
ཡོན་ཁྲི་21.34ཡིས་སྒྲིག་ཁྲིམས་སྦྱོང་བ་
དང་། སྒྲིག་ཁྲིམས་ཤེས་པ། སྒྲིག་ཁྲིམས་
དམ་པ། སྒྲིག་ཁྲིམས་སྲུང་བ་བཅས་ལ་སྐུལ་
འདེད་བཏང་ནས་སྒྲིག་ཁྲིམས་ཀྱི་འདུ་ཤེས་
ཟབ་གཏོང་དང་། ཏང་གཤིས་བློ་སྦྱོང་ལ་
སྦྱོང་བརྡར། རང་ངོས་གཅུན་སྡོམ་བཅས་
ལ་ཤུགས་སྣོན་ཟམ་མི་ཆད་པར་བརྒྱབ་པ་རེད།

སྔོན་ལ་སློབ་སྦྱོང་བྱ་རྒྱུ་མཐའ་འཁྱོངས་

བྱས་ནས་གྲོང་ཚོར་བཅའ་སྡོད་ལས་བྱེད་པས་
སློབ་སྦྱོང་གཏིང་ཟབ་དང་མཐར་ཕྱིན་ཡོང་
བར་འགན་ལེན་བྱས་པ་སྟེ། རང་སྐྱོང་
ལྗོངས་གྲོང་ཚོར་བཅའ་སྡོད་གཞུང་ལས་ཁང་
གིས་ཏང་གི་སྒྲིག་ཁྲིམས་སློབ་སྦྱོང་སློབ་གསོའི་
དམིགས་ཚད་བླང་བྱ་གྲོང་ཚོར་བཅའ་སྡོད་
ལས་དོན་གྱི་ལས་འགན་རྩིས་ཐོའི་ནང་བཅུག་
ནས། གྲོང་ཚོར་བཅའ་སྡོད་ཁྱབ་ཁོངས་ཀྱི་
ཏང་གི་སྒྲིག་ཁྲིམས་སློབ་སྦྱོང་སློབ་གསོའི་ལས་
འགན་ཁ་གསལ་བཟོས་པ་དང་། རྒྱ་ཆེའི་
གྲོང་ཚོར་བཅའ་སྡོད་ལས་བྱེད་པ་སྒྲིག་
འཛུགས་ཀྱིས་ཏང་གི་སྒྲིག་ཁྲིམས་འཛུགས་
སྐྱོང་ལ་ཕྱོགས་ཡོངས་ནས་ཤུགས་སྣོན་རྒྱག་
རྒྱུའི་སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་
རྣམ་བཤད་གལ་ཆེན་དང་གསར་དུ་བཟོ་
བཅོས་བརྒྱབ་པའི《ཀྲུང་གོ་གུང་ཁྲན་ཏང་གི་
སྒྲིག་ཁྲིམས་ཆད་གཅོད་སྲོལ་ཡིག》ཇི་མ་ཇི་
བཞིན་དང་ཕྱོགས་ཡོངས་དང་བརྒྱུད་རིམ་
ལྡན་པའི་སྒོ་ནས་སློབ་སྦྱོང་བྱས་ཏེ། སྒྲིག་
ཁྲིམས་དང་སྒྲིག་ལམ་སེམས་སུ་དངོས་འབྲེལ་
འཇགས་པ་དང་གྲོང་ཚོར་བཅའ་སྡོད་ལས་
དོན་གྱི“ངེས་པར་དུ་དྲུག”དང“བྱེད་མི་ཆོག་
པ་བདུན”གྱི་ལས་ཀའི་སྒྲིག་ཁྲིམས་ལ་བརྩི་
སྲུང་ནན་པོ་ཞུས་ཡོད། གཞིས་རྩེ་གྲོང་ཁྱེར་
གྱི་གྲོང་ཚོར་བཅའ་སྡོད་ལས་དོན་རུ་ཁག་ཁག་
གིས་གཟའ་འཁོར་རེའི་སློབ་སྦྱོང་བྱེད་རིང་།
གྲོང་ཚོར་བཅའ་སྡོད་རུ་མི་དང་རུ་མིའི་དབར་
ཕན་ཚུན་འགྲེལ་བཤད་རྒྱག་པ་དང་།

（པར་ངོས་གསུམ་པར་གཟིགས）

རང་ལྗོངས་ཀྱི་གྲོང་ཚོར་བཅའ་སྡོད་ལས་དོན་རུ་ཁག་5594ཡིས་གཞི་རིམ་ཏང་རྩ་
འཛུགས་ལ་ཏང་གི་སྒྲིག་ཁྲིམས་སློབ་སྦྱོང་སློབ་གསོ་ཏན་ཏིག་སྤེལ་བར་རམ་འདེགས་བྱས་པ།
ཞིང་འབྲོག་པ་ཏང་ཡོན་ཁྲི་21.34ཡིས་སྒྲིག་ཁྲིམས་སྦྱོང་
བ་དང་། སྒྲིག་ཁྲིམས་ཤེས་པ། སྒྲིག་ཁྲིམས་དམ་པ།
སྒྲིག་ཁྲིམས་སྲུང་བ་བཅས་ལ་སྐུལ་འདེད་བཏང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཟླ་8ཚེས་7ནས་ཚེས་8ཉིན་བར། ཀྲུང་
དབྱང་གླུ་གར་ཁང་གིས་ལྷ་ས་གྲོང་ཁྱེར་དུ
“ང་ཚོའི་ཀྲུང་གོའི་ཕུགས་འདུན”ཞེས་པའི་
རིག་གནས་ཁྱིམ་ཚང་ཁྲི་སྟོང་མང་པོར་སྤེལ་
བའི་འཚམས་འདྲིའི་འཁྲབ་སྟོན་གྱི་བྱེད་སྒོ་
སྤེལ་བ་རེད།

ཚེས ་7ཉིན་གྱི ་སྔ ་དྲོར། ཀྲུང ་
དབྱང་གླུ་གར་ཁང་གི་སྒྱུ་རྩལ་མཁས་ཅན་
གྱིས་ལྷ་ས་གྲོང་ཁྱེར་གླུ་གར་ཚོགས་པའི
（གཏམ་བརྗོད་ཟློས་གར་ཚོགས་པ）ནང་
སྦྱོང་ཚོམས་ཆེན་དུ་བོད་ལྗོངས་ཇོ་རིའི་ན་
གཞོན་མཉམ་གཞས་ཚོགས་པའི་ཁོངས་མི་
ཆུང་ཆུང་དང་མཉམ་དུ“ང་ཚོའི་ཀྲུང་གོའི་
ཕུགས་འདུན”ཞེས་པའི་རིག་གནས་ཁྱིམ་
ཚང་ཁྲི་སྟོང་མང་པོར་སྤེལ་བའི་སྒྱུ་རྩལ་
མཁས་ཅན་གྱི་སློབ་ཚན་འཚོཊ་ཤིང་། སྒྱུ་
རྩལ་མཁས་ཅན་ཚོས་ཆེད་ལས་ཀྱི ་གླུ ་
དབྱངས་ཐབས་རྩལ་དང་གར་སྟེགས་
མཚོན་ཚུལ་ཤེས་བྱ་སློབ་ཁྲིད་བྱས་པར་མ་
ཟད། ད་དུང་ཕྲུ་གུ་ཚོར་དཔེ་སྟོན་འཁྲབ་
སྟོན་བྱས་པས་ཕྲུ་གུ་ཚོས་རོལ་དབྱངས་ལ་
བཅངས་པའི་དགའ་ཞེན་དང་སྤྲོ་སྣང་
འཕེལ་ཐུབ་པ་བྱུང་ཡོད། བོད་ལྗོངས་ཇོ་

རིའི་ན་གཞོན་མཉམ་གཞས་ཚོགས་པའི་
ཁོངས་མི་ཆུང་ཆུང་བསྟན་འཛིན་ཆུང་
བདག་གིས་སེམས་འགུལ་ཐེབས་པའི་ངང་

ནས་ད་ཐེངས་ཀྱི་སྒྱུ་རྩལ་མཁས་ཅན་གྱི་སློབ་
ཚན ་གྱིས ་ང ་ལ ་ཕན ་པ ་མང ་པོ ་ཐོབ ་
བྱུང་། དགེ་རྒན་ཚོས་ང་ཚོར་གླུ་ལེན་

སྐབས ་ཀྱི ་དབུགས ་འབྱིན ་རྔུབ ་རྩལ ་
བསླབས་པར་མ་ཟད།

（པར་ངོས་གསུམ་པར་གཟིགས）

ཀྲུང་དབྱང་གླུ་གར་ཁང་གི་ལྷ་སའི་འཚམས་འདྲིའི་འཁྲབ་སྟོན་བདེ་བླག་ངང་མཇུག་འགྲིལ་བ།

རིག་གནས་དང་རང་བྱུང་ཤུལ་
བཞག་ལ་སྲུང་སྐྱོང་དང་། རྒྱུན་འཛིན།
བེད་སྤྱོད་བཅས་བྱེད་པར་ཤུགས་སྣོན་རྒྱག་
རྒྱུའི་ཐད། ཉེ་ཆར། སྤྱི་ཁྱབ་ཧྲུའུ་ཅི་ཞི་
ཅིན་ཕིང་གིས“ཐེངས་འདིའི་ཤུལ་བཞག་
ནང་རེ་ཞུ་བྱས་ནས་གྲུབ་འབྲས་ཐོབ་པ་གོ་
སྐབས་སུ་བྱས་ཏེ། རིག་གནས་དང་རང་
བྱུང་ཤུལ་བཞག་གི་སྤྱི་ཡོངས་རང་བཞིན་
དང་། མ་ལག་རང་བཞིན་གྱི་སྲུང་སྐྱོང་ལ་
སྔར་བས་ཤུགས་སྣོན་བརྒྱབ་སྟེ། ཤུལ་
བཞག་སྲུང་སྐྱོང་གི་ནུས་པ་དང་ཆུ་ཚད་མཐོ་
རུ་ཏན་ཏིག་བཏང་ནས་ཀྲུང་ཧྭ་མི་རིགས་ཀྱི་
རིག་གནས་གཅེས་ནོར་དང་རང་བྱུང་
གཅེས་ནོར་ལ ་སྲུང་སྐྱོང་ཡག་པོ ་བྱེད་
དགོས”ཞེས་གསུངས་ཤིང་། “པེ་ཅིང་གི་
དཀྱིལ་ཐིག་སྟེ་ཀྲུང་གོའི་ཡིད་སྨོན་བྱ་ཡུལ་གྱི་
རྒྱལ་སའི་སྒྲིག་ལམ་གྱི་ཕུལ་བྱུང་མཛད་
པ”ལ་སོགས་པའི་རྣམ་གྲངས《འཛམ་གླིང་
ཤུལ་བཞག་མིང་ཐོའི》ཁྲོད་ཚུད་པའི་དོན་
སྙིང་གལ་ཆེན་དང་དུས་རབས་ཀྱི་ནང་དོན་
འགྲེལ་བཤད་གཏིང་ཟབ་གནང་ནས།
རིག་གནས་དང་རང་བྱུང་ཤུལ་བཞག་ལ་
སྲུང་སྐྱོང་དང་། རྒྱུན་འཛིན། བེད་སྤྱོད་

བྱེད་པའི་ལས་དོན་ལ་ཤུགས་སྣོན་རྒྱག་རྒྱུར་
སྒུལ་ཤུགས་ཆེན་པོ་བསྣན་ཡོད།

ཟླ་7པའི་ཟླ་མཇུག་ཏུ་མཉམ་འབྲེལ་
རྒྱལ་ཚོགས་སློབ་གསོ་ཚན་རིག་རིག་གནས་
རྩ་འཛུགས་ཀྱི་འཛམ་གླིང་ཤུལ་བཞག་
ཚོགས་ཆེན་སྐབས་46པར་གྲོས་ཆོད་ལ་གྲོས་
འཆམ་བྱུང་ནས། རང་རྒྱལ་གྱི་འཛམ་
གླིང་རིག་གནས་ཤུལ་བཞག་གི་མིང་འདོན་
རྣམ་གྲངས“པེ་ཅིང་གི་དཀྱིལ་ཐིག་སྟེ་ཀྲུང་
གོའི་ཡིད་སྨོན་བྱ་ཡུལ་གྱི་རྒྱལ་སའི་སྒྲིག་ལམ་
གྱི ་ཕུལ་བྱུང་མཛད་པ”ཞེས་པ་དང་ །
འཛམ་གླིང་རང་བྱུང་ཤུལ་བཞག་གི་མིང་
འདོན་རྣམ་གྲངས“པཱ་ཏན་ཅི་ལིན་བྱེ་ཐང་
གི་བྱེ་རི་དང་མཚེའུའི་ཚོགས”ཞེས་པ་དང
“ཀྲུང་གོའི་ཧོང་ཧེ་དང་པོ་ཧེ་རྒྱ་མཚོའི་དུས་
བྱ ་འཚོ་སྡོད་ཁུལ（དུས་ཐེངས་གཉིས་
པ）”བཅས་གསུམ《འཛམ་གླིང་ཤུལ་
བཞག ་ མིང ་ ཐོའི》ཁྲོད ་ ཚུད ་ ཅིང ་ །
མིག་སྔར་རང་རྒྱལ་གྱི་འཛམ་གླིང་ཤུལ་
བཞག་གི་བསྡོམས་གྲངས་སྣ་59ཟིན་ནས་
འཛམ་གླིང་གི་མདུན་གྲལ་དུ་སླེབས་ཡོད།

“པེ་ཅིང་གི་དཀྱིལ་ཐིག”ནི་ཀྲུང་
ཧྭའི་ཤེས་དཔལ་གྱི་ཁྱད་འཕགས་མཚོན་

པའི་མཚོན་རྟགས་གལ་ཆེན་ཞིག་ཡིན་པ་
དང་། གནམ་བདེ་སྒོ་མོའི་ཐང་ཆེན་དང་
བཟོ་སྐྲུན་ཚོགས་སྤྱི་ཚུད་པའི་ཤུལ་བཞག་15
ཚང་མ《འཛམ་གླིང་ཤུལ་བཞག་གི་མིང་
ཐོའི》ནང་ཚུད་ཡོད། དེས་འཛམ་གླིང་ལ་
ཀྲུང་གོའི་སྲོལ་རྒྱུན་གྱི་གྲོང་ཁྱེར་འཆར་
འགོད་རིགས་པའི་གཞུང་ལུགས་དང་།
“ཕྱོགས ་ལྷུང ་མེད ་པ”དང“འཆམ ་
མཐུན”གྱི་མཚན་ཉིད་རིག་པའི་ལྟ་བའི་
རིན ་ཐང ་གལ ་ཆེན ་མངོན ་པར ་བྱས ་
ཤིང་། ཀྲུང་ཧྭའི་ཕུལ་བྱུང་གི་སྲོལ་རྒྱུན་
རིག་གནས་ཀྱི་གསོན་ཤུགས་ཆེན་པོ་ལ་
འཛམ་གླིང་གིས་ཁས་ལེན་ཐུབ་པ་མཚོན་
ཡོད། པེ་ཅིང་གྲོང་ཁྱེར་རིག་གནས་ཤུལ་
བཞག་ཅུས་ཀྱི་ཅུས་ཀྲང་གཞོན་པ་ཁྲུའུ་ཅན་
ཧའོ་ཡིས། སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་
མཛུབ་སྟོན་གལ་ཆེན་ལས། ཏང་ཀྲུང་
དབྱང་གིས་རྒྱལ་སའི་ལོ་རྒྱུས་རིག་གནས་
ཤུལ་བཞག་སྲུང་སྐྱོང་ལ་ཚད་མཐོའི་མཐོང་
ཆེན་གནང་ལུགས་དང་། “པེ་ཅིང་གི་
དཀྱིལ་ཐིག”རིག་གནས་ཤུལ་བཞག་སྲུང་
སྐྱོང་ལ་དོ་ཁུར་དང་རྒྱབ་སྐྱོར་གང་ལེགས་
གནང་ལུགས་མཚོན་ཐུབ་པས། ང་ཚོར་

སྐུལ་མ་ཆེན་པོ་ཐེབས་བྱུང་ཞེས་བཤད།
ཁོང་གིས། ང་ཚོས་ཞི་ཅིན་ཕིང་གི་རིག་
གནས་དགོངས་པ་ཁྲིད་སྟོན་དུ་འཛིན་རྒྱུ་
མཐའ་འཁྱོངས་བྱེད་པ་དང་། ད་རེས་ཀྱི་
རིག་གནས་ཤུལ་བཞག་རེ་ཞུ་ལེགས་གྲུབ་
བྱུང་བ་དེ་གོ་སྐབས་སུ་བྱེད་པ། རེ་ཞུའི་
ཉམས་མྱོང་ཕྱོགས་བསྡོམས་དང་རེ་ཞུའི་
རྗེས་མཐུད་ལས་དོན་ལེགས་པར་སྒྲུབ་
པ། སྙིང་རུས་ལྷོད་མེད་ཀྱིས་པེ་ཅིང་གྲོང་
ཁྱེར་རྙིང་པར་ཁྱོན་ཡོངས་ནས་སྲུང་སྐྱོང་བྱ་
རྒྱུར་སྐུལ་འདེད་གཏོང་བ། “པེ་ཅིང་གི་
དཀྱིལ་ཐིག”རིག་གནས་ཤུལ་བཞག་གི་རིན་
ཐང་སྔོག་འདོན་བཅས་བྱས་ཏེ། དུས་
རབས་གསར་པར་གསོན་ཤུགས་གསར་པ་
དང་གཟི་མདངས་གསར་པ་འཕྱུར་ཐུབ་
པར་བྱ་རྒྱུ་ཡིན་ཞེས་བཤད།

ཐབས་བརྒྱ་ཇུས་སྟོང་གིས་རིག་
གནས་གཅེས་ནོར་དང་རང་བྱུང་གཅེས་
ནོར་ལ་སྲུང་སྐྱོང་བྱ་རྒྱུ་དེ་ནི་ང་ཚོའི་འགན་
འཁྲི་དང་ལས་འགན་ཡིན།

“པེ་ཅིང་གི་དཀྱིལ་ཐིག”ཤུལ་བཞག་
སྲུང་སྐྱོང་ལྟེ་གནས་སུ་སྐྱོད་སྐབས།

（པར་ངོས་གསུམ་པར་གཟིགས）

རྣམ་པར་བཀྲ་བའི་འཛམ་གླིང་ཤེས་དཔལ་གྱི་མེ་ཏོག་ལྡུམ་ར་སྔར་བས་མཛེས་པར་བྱས་པ།
རིག་གནས་དང་རང་བྱུང་ཤུལ་བཞག་ལ་སྲུང་སྐྱོང་དང་། རྒྱུན་འཛིན། བེད་སྤྱོད་བཅས་ལྷོད་

མེད་བྱ་རྒྱུར་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་མཛུབ་སྟོན་གལ་ཆེན་གྱིས་སྒུལ་ཤུགས་ཆེན་པོ་བསྣན་པ།

ཟླ་8ཚེས་7ནས་ཚེས་8ཉིན་བར། ཀྲུང་དབྱང་གླུ་གར་ཁང་གིས་ལྷ་ས་གྲོང་ཁྱེར་དུ“ང་ཚོའི་ཀྲུང་གོའི་ཕུགས་འདུན”ཞེས་པའི་རིག་གནས་ཁྱིམ་
ཚང་ཁྲི་སྟོང་མང་པོར་སྤེལ་བའི་འཚམས་འདྲིའི་འཁྲབ་སྟོན་གྱི་བྱེད་སྒོ་སྤེལ་ཞིང་། པར་འདི་ནི་འཁྲབ་སྟོན་བྱ་ཡུལ་གྱི་རྣམ་པ་ཡིན།


